
taliac ! navigavimus, dormientibus nautis, idem gulph navem cum
omnibus velis violenter per latus in mare proiecit et omnibus velis
madelactis navis per longum spatium quasi supra latus cucurrit.
Itaque si navis palmam plus ad latus declinasset, omnes fuissemus
submersi. Sed omnes funes et chordas velorum scindimus quous-
que navis se modicum erexit ¢t sic per dei gratiam id maximum
tunc evasimus periculum,

VIII: DE.PERICULO: GRUP.

Item alia sunt in mari pericula navigiis etiam ex vento in na-
turali = provenientia, quem ventum innaturalem nautae grup ap-
pellant, qui ex reverberationibus duorum ventorum provenit; sed
ipsum naute venientem bene conspiciunt. Tamen ex eo etiam in
exeundo passus sum pericula. Item alia sunt in mari pericula de
piralis seu cursariis, qui navem ut castrum solent oppugnare.
Sed illa pericula, postquam civitas ianuensis * sibi elegit et praefe-
cit ducem, sunt multum sedala.

IX. DE PERICULIS SICCARUM.

Item alia in mari sunt pericula, qu® naute siccas * appel-
lant. De quibus est sciendum quod mare in omni loco suo non est
@que profundum.  Nam in mari sunt montes et rupes, herha et
huiusmodi viridia sicut super terram, atque illi montes et rupes in
aliquibus locis sunt altiores, in aliquibus demissiores. In aliquibus
locis rupes et montes vix palmum vel ulnam aquis sunt coopertae,
et ideo versus meridiem iuxta Barbariam nullus ausus est navigare.
Nam ibidem sub aqua multe rupes et sicce reperiuntur. Et ista
pericula in mari sunt multum timenda. Etiam quod herba et vi-
ridia crescant in mari, in tempestatibus patet; nam tunc diversa
herbw reperiuntur in littore proiect®, etiam coralli, cuius ra-
musculi feetidi de fundo maris eiiciuntur et postea a magistris po-

